
EITUA

 43° 10’ 10”   2° 35’ 37”

“... la casería llamada Arriaga-
Rementeria, en la barriada 
de Eitua, jurisdicción de la 
Anteiglesia de Berriz… ocupa 
su planta solar ciento noventa 
y siete metros cuadrados… se 
compone en su piso llano de za-
guan, cocina, aposento, horno y 
cuadra; en el piso principal, de 
dos dormitorios y pajar, encima 
de los dormitorios camarote…”
DJE 5/54 or. (1882)

Baserri honen gaineko lehen aipu dokumentala 
1791. urtean aurkitzen dugu: Arriaga Rementteria 
(1791, BAHP, A443/33). Ordutik, aldaketa ba-
rik mantendu da izen bera, eta horrela, Udale-
ko azken erroldan, Arriagarementeria (1967, BUA, 
CE) aurkitzen dugu. Auzotarren artean, Txúri-
dxona moduan ezagutzen da baserri hau.

Bi isurkiko teilatuaren azpian baserri handi 
bat dago, duela mende erdi bat bi etxebizi- 
tzatan banatu zena. Aurretik ere izan zuen 
aldaketarik, ezkerraldea jaso egin baitzioten, 
baita teilatuaren gailurra mugitu eta etxearen 
ardatza aldatu ere. Fatxadaren elementurik ai-

pagarrienak sarrerako arkua, XVIII. mendeko 
estiloan egina, eta eskumako leihoak dira, har-
landu ederraz inguratuak. Kantaletakoak ere 
halakoak dira. Hormak, ostera, harlangaitzaz 
jaso zituzten, eta, berez, luzituta eta pintatuta 
egongo ziren. Lehen aipatu ditugun harrizko 
leihoak izan ezik, beste guztiak egurrezkoak 
dira edo luzituta daude, eta ez daude modu 
uniformean antolatuta, etxea handitu zeneko 
garaiaren adierazle. Hormigoizko balkoia ere 
tenore berekoa da. 

toponimiaArriagaganekoetxea sarreran esandakoari (Ikus Arriagaganekoetxea), kasu honetan “errementariaren” etxea dela 
adierazten digu izenak.

Arriagarrementeria (-a) etxebizitza
Aldaerak:  Txuriona
Ahozkoa:  Txúridxona / Txúbidxona


